Filipina gesa nelayan usah
hiraukan ancaman China

Beijing arah
tahan 60 hari
tanpa bicara
‘penceroboh’ Laut
China Selatan

Manila: Ketua Angkatan Tentera
Filipina menggesa nelayannya
terus menangkap ikan di zon
ekonomi eksklusif (EEZ) negara
itu di Laut China Selatan tanpa
mempedulikan amaran China.
Berkuat kuasa mulai sema-
lam, pengawal pantai China
membenarkan anggotanya me-
nahan ‘penceroboh’ tanpa bica-
ra selama 60 hari ‘di perairan
China’ di Laut China Selatan.

China menuntut hampir kese-
Juruhan perairan Laut China Se-
latan termasuk bahagian ditun-
tut Filipina, Brunei, Malaysia,
Taiwan dan Vietnam.

Negara itu mengeluarkan per-
aturan baharu yang akan me-
nguatkuasakan undang-undang
2021, membenarkan pengawal
pantainya menggunakan kekera-
san maksimum terhadap kapal
asing di perairan yang dituntut

‘China.

“Kami menasihatkan nelayan
tidak takut dan terus menang-
kap ikan seperti biasa di EEZ
Filipina.

“Filipina mempunyai hak
mengeksploitasi sumber di kawa-
san itu, justeru nelayan tiada

‘sebab untuk takut,” kata Ketua

Angkatan Tentera Filipina, Ro-
meo Brawner kepada pemberita,
semalam.

Peraturan baharu membe-
narkan pengawal pantai China
menahan ‘penceroboh’ tanpa
perbicaraan selama 60 hari men-
cetuskan kebimbangan antara-

bangsa, termasuk Filipina yang ,

menyifatkan tindakan China itu
sebagai ‘membimbangkan’ dan
‘provokasi’.

Sementara itu, pengawal pan-
tai Taiwan dalam satu kenyata-
an, berkata pihaknya akan me-
ngukuhkan tugas perlindungan
sektor perikanan bagi memper-
tahankan keselamatan operasi
nelayan serta memastikan hak
dan kepentingan perkapalan,
selain mempertahan kedaulatan
negaranya.

Ja juga menggesa China tidak
menggunakan alasan itu untuk
membenarkan tindakan sebelah

pihak yang menjejaskan keama-
nan serantau.

Amerika Syarikat (AS) pula
berkata, undang-undang domie-
stik China tidak boleh diguna-
kan terhadap kapal yang mengi-
barkan bendera mana-mana
negara di perairan negara lain,
EEZ atau di laut lepas berdasar-
kan Konvensyen Undang-undang
Laut 1982.

AS mempunyai perjanjian per-
tahanan bersama dengan Filipi-
na dan terikat di bawah undang-
undang untuk menyediakan
Taiwan dengan cara memperta-
hankan diri, sekiranya mengha-
dapi ancaman mana-mana nega-
ra, terutama China.

“Penguatkuasaan akan me-
ningkat ketara dan memudarat-
kan keamanan serta keselama-
tan serantau,” kata jurucakap
Jabatan Negara AS. REUTERS




